PAGE  
3

КОМИ РЕСПУБЛИКАЛÖН ОЛАНПАС

"Коми Республикаын административнöй кывкутöм йылысь" 

Коми       Республикаса Оланпасö вежсьöмъяс да содтöдъяс 

пыртöм йылысь

Примитöма Коми Республикаса

Государственнöй Сöветöн                                                  2006 вося ноябр 2 лунö

1 статья. Пыртны  "Коми Республикаын административнöй кывкутöм йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2004, 5 №, 3171 ст.; 2005, 3 №, 3771 ст.; 12 №, 4117 ст.; 2006, 2 №, 4218 ст.; Республика, 2006, май 16 лун; июль 25 лун) татшöм вежсьöмъяс да содтöдъяс:

1. 3 статьяса 6, 7 юкöнъяс киритны.

2. Содтыны татшöм сюрöса 81  статья:

"81 статья.  Вöр-ва гöгöртас да вöр-ваöн вöдитчан юкöнын административнöй право торкöмъяс 

1. Шоча паныдасьлан да бырны кутöм быдмöгъяслысь сикассö, мый пыртöма Коми Республикаса Гöрд книгаö, бырöдöмысь, да сiдзжö действиеысь (бездействиеысь), мый вöсна тайö быдмöгъясыс вермасны бырны, административнöя штрапуйтöны:

гражданаöс – дас витсянь кызь медiчöт удждон мында;

чина йöзöс – комынсянь нелямын медiчöт удждон мында;

юридическöй кывкутысьясöс – куимсёсянь нёльсё медiчöт удждон мында.

Пасйöд.   Тайö быдмöгъяссö пыртöма кö Россия Федерацияса Гöрд книгаö либö найöс видзöны войтыркостса сёрнитчöмъяс серти, мыжа йöз кывкутöны административнöй право торкалöм йылысь Россия Федерацияса кодекс серти.

2. Шоча паныдасьлан да бырны кутöм пемöсъяслысь сикассö, мый пыртöма Коми Республикалöн Гöрд книгаö, бырöдöмысь, а сiдзжö действиеясысь (бездействиеысь), мый вöсна вермöны тайö пемöсъясыс пöгибнитны, чинны лыд серти либö оланiнъяссö вежны, административнöя штрапуйтöны:

гражданаöс – дас витсянь кызь медiчöт удждон мында;

юридическöй кывкутысьясöс – куимсёсянь нёльсё медiчöт удждон мында.

Пасйöд. Тайö индöм пемöсъяссö пыртöма кö Россия Федерацияса Гöрд книгаö либö видзöны войтыркостса сёрнитчöм серти, мыжа йöз кывкутöны административнöй право торкалöм йылысь Россия Федерацияса Кодекс серти.

3. Пемöсъясöн вöдитчан правилö да (либö) условие торкöмысь, мый урчитöма Коми Республикалöн нормативнöй правовöй актъясöн, административнöя штрапуйтöны:

гражданаöс – витсянь дас вит медiчöт удждон мында;

юридическöй кывкутысьясöс – сёсянь кыксё медiчöт удждон мында.

4. Му пытшкöс участокъясöн, кöнi эм мупытшса озырлун, меставывса му пытшкöс участокъясöн, а сiдзжö му пытшкöс участокъясöн, мый босьтöма стрöитчан могöн да мупытшса сооружениеяс, мый абу йитчöма мупытшса озырлун перйöмкöд, вöдитчöм могысь Коми Республикалöн нормативнöй правовöй актъясöн урчитöм  вöдитчан пöрадоксö торкöмысь административнöя штрапуйтöны:

чина йöзöс – комынсянь нелямын медiчöт удждон мында;

юридическöй кывкутысьясöс – сёсянь куимсё медiчöт удждон мында.".

3. Содтыны  татшöм сюрöса 151 статья:

"151 статья. Вöр-ва гöгöртас видзöм да вöр-ваöн вöдитчöм бöрся  видзöдысь органъяс

1. Вöр-ва гöгöртас видзöм да вöр-ваöн вöдитчöм бöрся видзöдысь органъяс видлалöны тайö Оланпаслöн 81 статьяöн артыштöм административнöй право торкалöм йылысь делöяс. 

2. Административнöй право торкалöм йылысь делöяс видлавны тайö статьялöн 1 юкöнын индöм органъяс нимсянь вермöны:

1) Коми Республикаса олöмö пöртысь власьт органöн юрнуöдысь, кодi нуöдö государственнöй контроль вöр-ва гöгöртас видзан да вöр-ваöн вöдитчан юкöнын;

2) Коми Республикаса индöм олöмö пöртысь власьт органлöн тэчасса уполномочитöм  юкöдувса юрнуöдысьяс;

3) Коми Республикаса олöмö пöртысь власьтлöн индöм органлöн мутас органса юрнуöдысьяс.".

4. 16 статьяын:

1) 2 пунктын "3 – 7 юкöнъясöн" кывъяс вежны "3 – 5 юкöнъясöн" кывъясöн;

2) содтыны татшöм сюрöса 12 пункт:

"12) вöр-ва гöгöртас видзан да вöр-ваöн вöдитчан юкöнын государственнöй контроль нуöдысь Коми Республикаса олöмö пöртысь власьт органлöн чина йöз, – тайö Оланпаслöн 81 статьяöн урчитöм административнöй право торкалöм йылысь.".

2 статья. Тайö Оланпасыс вынсялö сiйöс официальнöя йöзöдан лунсянь.

Коми Республикаса Юралысь                                                         В.А. Торлопов

